
Daxboh mbouj rox doenghgij goekgaen neix.

Ndaw ndang de souyo gij gihyinh bouxnungzminz,
gij simmuengh ceiq hung bouxnungzminz, mbouj—
gvaq dwg hawj mehyah gyoengqlwg seiziq miz boux
ciengx , miz dieg ndaej youq. Mwh sojmiz doengh
yungyiemj
sonjvaih, de bietdingh aeu guh’ok gij senjewz

gijneix roebdaengz  gij yaek deng
swhgeij, gij senjewz bouxlwg nungzminz, gij senjewz
caiq hix mbouj miz dangjanq geigloeg mizgven
ginglig ndwenngoenz coglaeng.

Daxboh dou, baez ceigsat gven aen doufaex
suzse gunghsiuhse caetheu bokbak raizswd, dangh
gvaq Dahyejmaj, byaij hwnj ndoekfaexraeu, bin hwnj
Ndoicinghgangh dauq daengz ranzgaeuq, diuz roen
neix mbouj miz hwnjhwnj roengzroengz, gij sing
Fwenliuz rwenzruru, boux ciepcoux de, dwg daxmeh
eyaeuj duk baengzva gaen’gyaeuj, dwg cejdaih
diuzbienx raez daengz hwet, dwg cejngeih rag fwngz
cejdaih, dwg godaih daemqdetdet, dwg go’ngeih
lai daemq aen gyaeuj ndeu, dwg gou lij daenj
vaghaidangz raemxda doekswdswd.

Dou dwg bouxlwg dengvut youq ndaw ndwen—
ngoenz raezrangh hungmbwk, dwg diuz dem diuz
mingh gwnz Yinzgvei Gauhyenz nyanggnywt senglix.
Cawzliux nyig daeuj swnh souh, dawz hojnanz
dangbaenz ndaw sengmingh bouhfaenh ndeu engglij
cienzbouh, dou lij ndaej guh gijmaz?

Sam

Mbouj miz senjewz hix dwg cungj senjewz ndeu.

Gvaq lai bi le daengz ngoenzneix, gou mbouj
gvaiq Lauxndaem saekdi, cij dwg gvendaengz
daxboh gangjgoj mbouj miz banhfap heux gvaq
duenh ginglig rwix neix, cingq lumj gou mbouj miz
banhfap heux gvaq gij saeh caensaed ndaw
sengmingh bungzdeng haenx.

Saehgonq lumj fwjhoenz sanq bae, dauqngeix
mboujgvaq dwg rag dauq saehgonq, caiq sijsaeq
cimyaw] baez ndeu, baengh neix daeuj cinggsaed gij
saeh ginglig haenx dwg naek roxnaeuz mbaeu,
cwkyouq roxnaeuz riuzdoengh . liengzsumx roxnaeuz
raeujrub, mbouj dwg faecknaeuz, mbouj dwg dungx—
gaeb.

Baenzneix ngeix le, youq ranzmbanj dujfwj
gienjgienj mbe’ mbe, hoeng aenmbwn cij lumj aenbak
vanj hung, dauqngeix gij ndwenngoenz doenghbaez,
gou yawjraen daxboh maranz guh nungzminz le
ciuqyiengh nyangqnyinz bae guh aenranz de.

Daxboh daj Byaniengzswj gwed baenz gyaengh
baenz gyaengh faex maranz, gij rin caij gvaq haenx
honzgywggywg doxhap, gij nazraemx byaij gvaq
haenx naezboengz sinzbyanzbyanz, gij raemxmboq
ndaw rij valala lae bae. De daiq mbawnywj raemx-
raiz haetromh maranz, rag gij fwjhaemh hoengzfwg

maranz, yien aen ronghndwen liengzseu gwnzgyaeuj

maranz.

Caiq cingj boux canghfaex aegumgum lumj
fungsieng nei, heuh caencik baengzyoux daeuj gyaq
dap diuzliengz, dem ngoenz
gvagbae, hab soenj fung geh liux, daengx aen

saeuranz, ngoenz
gyaqranz dap hwnjdaeuj lo, baenz aen ranz hung
caezcing] ndeu. Caiq aemq gyoi dem gyoi gep
ngvaxndaem, baenz gep baenz gep baenz caengz
baenz caengz doxdaeb goemq youq gwnz dingjranz,
gij faexbenj ram daeuj roxnaeuz ciq roxnaeuz aeu
reihnaz vuenh daeuj, gaiq dem gaiq gaenjndaet
doxgap bu baenz dibanj, raemj gocuk ndoengfaex
ndaw bya, aeu cax baq san baenz duk, baenz gaiq
baenz gaiq ding hwnj seiq mienh ciengz, aenranz
hwnzngoenz niemh haenx ngeix mbouj daengz
daengjsoengsoeng youq dangqnaj daxboh. Genj
ngoenzndei ndeu, youq diuzliengz ndawranz venj
baengzhoengz, gaj duz moumeh hung ndeu, cingj
aen yozdui mbanjnden daeuj boq loxlez, baij geij
daiz laeuj, aen denjlij ranz moq guhbaenz lo.

Geij gyaengh faex, hawj daxboh deng vutbae
goengcik. Caiq aeu geij dong faexgyaengh, guhbaenz
ranz moq. Ndwn youq cungqgyang ranzding mogsak,
daxboh siengsim youh vuenheij, gij ndangdaenj de
mbouj caiq dwg buh ganbu saeg dwk doigsaek, cix
dwg buh baengzdoj daxmeh gag nyibguh, fajfwngz
cocatcat, gwnz dinga naezboengz giz di giz di, fajnaj
youh nding youh ndaem. Gyoenggqvunz gwn laeuj
cauznyaengnyaeng, loxlez rwenzruru, sing caimax
goksadsad, cingq nauhyied seiz daxboh gveng fag
fouj bakfouj maetmat haenx ok rog ranz Dbae,
lumjnaeuz dwg caeuq boux swhgeij doenghbaez
doxbiek, engq lumjnaeuz mbouj miz senjewz bae
ciepcoux daengzcog yawj ndaej raen haenx.

Daengzcog dwg gij ndwenngoenz baenzlawz
yiengh? Dwg geij gaiq reihndoi ndaem ndaej faek
haeuxyangz iqet, dwg geij moux naz genz sougvej
ndaej cib geij daeh haeuxhau, dwg geij caek haj fouz
youq gwnz raemxdang byaek, dwg gij cienzhag gou
gyau mbouj hwnj haenx, dwg donq nohmou biz saek
ndwen song ndwen cij ndaej gwn+-----

Daxboh, gij sinhfwn bouxnungzminz de dwg
caen dahraix, hoeng mbouj dwg naeuz de couh
caencingq dwg boux nungzminz biucinj ndeu.

Daengzcog mbouj daengjndaej ndwenngoenz
ndei, daengzcog cij ndaej aeu daengzcog daeuj
cinggsaed.

Daxboh mbouj rox gij cezyoz lumj deng lumj
loeng neix, de cij rox ndwenngoenz ndei gouzaeu
mbouj ndaej, gij hong de ndaej guh haenx cij dwg
gaijndei aen ranzngvax faexgyaq de. Bouxnungz—
minz canghguhranz suijbingz daemq neix mbouj miz
lauxsae son cix gag rox guh, youh daj Byaniengzswj
gwed ma baenz gyaengh baenz gyaengh faex, gawq
ok baenz gep baenz gep faexbenj, youq laj mbaeklae
ranz moq gyaq faexgyaq, gaem faghauz bauz baenz
gep benj seigseiq gakgak, caiq aeu fagcan dawz
saeuvang seiq mienh vet ok conghgek, dawz baenz
gep baenz gep benj hab hwnjbae, buenq bi hab
baenz mienh ciengz daih’ it, caiq buenq bi hab
baenz mienh ciengz daihngeih--:--- Daj gou doeg
yozcenzbanh daengz siujyoz bizyez, gij ciengzduk
aen ranz ngvax faexgyaq neix cij guhbaenz, yiengh—
ceij deng baenz gep baenz gep benj lawhvuenh.

Saehcingz 1ij caengz sat. Gou doeg cuhcungh
ngoenz ndeu, daxboh sawqmwh naeuz de miz
siengjmuengh, de yaek gaijcauh aen ranz ngvax neix
baenz ranzrin. “Gou youq ndaw budui seiz, raen
gvaq haujlai aenranz cungj dwg ranzrin, seiq mienh
ciengz cungj dwg aeu rin caep hwnjdaeuj, suijniz
sahoi fung geh, caencingq dwg rumz bongj mbouj
doenghngauz, fwn doek mbouj laecuhraemx, gyaeu—
ndei raixcaix, dahsau lawz cungj nyienh haq daeuj
doenghgij ranzvunz neix. Raeuz gizneix gijmaz cungj
noix, couh mbouj giepnoix rin. Ranzrin, gou yaek
euh hwnjdaeu;j!” 4)



